
  2023ko uztailaren 17ko Herriko Kontseiluaren txostena 

Hor zirenak / présents : Chantal Echevertz, Maité Oxarango, Samuel Biscay, Frédéric Hernandez, Philippe 

Mongabure, Hervé Parachou, Ramuntxo Oteiza, Patrick Barneche, Virginie Sabaloue, Koxe Barbier eta 

Arño Gastambide,  

Bilkurara ezin etorria jakinarazia / excusés : Karine Perez, Anne Marie Darguy, Sabine Etcheverry, Kattalin 

Duhalde  

1. Kurutzaldeko herri-bidearen parte baten zabaltzearen erregulartzea 

 

Auzapezak biltzarrari oroitarazi dio Kurutzaldeko herri-bidearen parte bat zabaldu dela duela zenbait urte, 

jabetza-transferentziaren agiria egin gabe.  

Proposatu du egoeraren erregulartzea eta Marie-Gracie HABENSE anderearena den B 366 lursailaren parte 

baten eskuratzea, 5 € / m²ko prezioan (beste dosierretan aplikatu tarifa bera)  -  Herriko Kontseiluak onartu 

du. 

2. Harregiko baserri-bidexkaren parte baten kentzea eta besterentzea  

 

Auzapezak biltzarrari oroitarazi dio 2023ko otsailaren 27an deliberatu zela Harregiko baserri-bidexkaren parte 
baten kentzea eta besterentzea  

Xalbat SEOSSE OXARANGO jaunaren ondasunaren salmentaren ondotik behar da beste delibero bat hartu 

jabe aldaketa kontuan hartuz. - Herriko Kontseiluak onartu du -  

 

3. Eskualdatu Gastuak Ebaluatzeko Elkargoko Tokiko Batzordearen (EGETB) 2. eta 4. 
txostenen onartzea 

 
EGEBTa (Eskualdatu Gastuak Ebaluatzeko Tokiko Batzordea) 2023ko ekainaren 7an bildu da eta 
eskualdatu gastuen ebaluazioak ikertu ditu puntu honi loturik: 
 
- Hiriko euri uren kudeaketa (2. txostena)  

 
 Eskualdatu gastuen ebaluazioa 3-7 sektoreetako 141 herriei dagokie (hots, herri guziak, salbu Euskal 
itsasbazterra – Aturri eremua – 2. sektorea eta Hego Lapurdiko Lurralde Eremua - 1. sektorea, eskumen 
hori jadanik eskualdatu baitzioten Elkargoari bateratze prozesua aitzin, beraz, 2020 aitzin).  
Ebaluatzeko zaila den eskumena da herrien aurrekontu nagusietan “hedatua” baita, eta beste eskumen 
batzuekin interferentzian baita. Egin lanagatik ere, “errealean” egin ebaluazio metodoa ez da egokia 
(Frantziako beste elkargoetan bezala).  
Beharrezkoa izan da gastuen ebaluazio eta banaketa metodo bakarraren aplikatzea, printzipio teknikoetan 
eta ratioetan oinarriturik, batasuna eta tratamendu zuzentasuna bermatzeko herrien artean.   
 
- Zuraideko igerilekua (3. txostena) + Hazparneko igerilekua (4. txostena) 

 

Funtzionamendu kargen ebaluazioa azken urteko, hots, 2022ko, kostu garbiaren arabera egin da, 
COVIDarengatik 2020ko eta 2021eko kontu aldiak ez baitira erabilera urte normal batekoak (bereziki irabaziei 
doakienez). 

 

Ekipamenduari lotu kargen ebaluazioa kostu garbi urtekatuan oinarritzen da, inbestimenduek 30 urte iraunen 
dutela estimatuz eta BEZaren ordainsari funtsa kontuan hartuz ekipamendu horretarako irabazi bakar gisa, 
honek dirulaguntzarik ez baitu ukan. 

 

 



 

 

 

 

 

 
 

 

 

 

 

 

Herriko Kontseiluak 

2., 3. eta 4. txostenak onartu ditu 

Gainerako gaiak: 

Herriko Etxeko 1. estaiko gelen alokatzeko baldintzak 
Bi galde izan dira: Etchegararay-Etchart erizain kabinetearena eta Virginie Sabaloue anderearena bere 
kinesiologia jarduerarako.  Bi okupazio horiek aldi bateko dira; Aldaturekin harremanetan jarriko gara alor 
horretan praktikatu prezioetan finkatzeko. 
 
Dendari ibiltari baten plantatzea: 
Heletako Plaquevent andereak galdea egin du bere zerbitzuak proposatzeko Aiherran. Entseatuko gara aldi 
bateko baiezkoa ematera. 
 
Ordokia/Lurxuria harrobia: 
 
Hondakin geldoen instalazioa zabaltzeko galdeari berriz ere ezezkoa eman dio Herriko Kontseiluak. 
CODERSTa bildu da eta alderdi guziak mintzatu ahal izan dira. Batzordeak proiekturako onespena eman du 
(7 xuri eta 10 alde) eztabaida biziaren eta interesgarriaren ondotik. Prefetak oldar berean erabaki bat behar 
luke izenpetu dosierra administratiboki ontzat emateko. Orain zuzenbide pribatuko problematika da herriaren 
eta ustiatzailearen artean. 
   
Beltzagitearen finantzamenduaz puntua: 
Finantzamendu aukerak ttipitu dira baina proiektu hori bururat eramateko xedea dugu. Eskaintza-deialdiak 
hilabete bukaeran eginen dira. Hitzordua irailean azken egiaztabiderako.  
 
Auzapezordeen aldatzea 
Gure hauteskunde kanpainan hitz eman bezala, tenorea jin da oraingo auzapezordeek beren lekua ondokoei 
utz dezaten (COVIDarengatik beranta hartu dugu). 
Testu zatia: “Badu orain kasik 10 urte auzapezaren ondoan garela auzapezorde gisa eta bigarren agintaldi 
hastapenetik lekukoa pasatzeko xedea genuen baita ere etorkizuna prestatzeko gure herriaren eta 
herritarren onerako. 
Egun, 3 kontseilari “gazte” gure ordezkatzeko prest dira, eta izigarri harro gara. 
Argi geldi dadin, prozedurak galdatzen du gure auzapezorde ardura bazterrera utz dezagun, baina ez da 
batere desadostasunik auzapezarekin edo Herriko Kontseiluarekin. Alabaina, kontseilari izaten segituko 
dugu, engaiatzen segituko dugu, gure ordezkariak eta auzapeza laguntzen segituko dugu. Nahi genuke 
herritar bakoitzak mezua hitz horietan pasaraz dezan”. 
 
Uztailaren 28ko ateraldia  

Herritar guziak gomit dira Hardoiara kantatzera joatera Arberoako ostiralen karietara. 

Bilkura 21:15ean bururatu da                                                        Arño Gastambide 


